
ᐱᔾᔪᑎᖃᖅᑐᖅ ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ 

 
ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐃᖕᒥᒃᑰᖓᔪᖅ ᒪᓕᒐᓕᐅᕐᕕᐅᑉ ᑎᑎᕋᕐᕕᖓ ᐊᒻᒪᓗ 
ᑲᖏᖅᖠᓂᕐᒦᑦᑐᖅ, ᓄᓇᕗᒻᒥᑦ. ᐊᐅᓚᑦᑎᔨᒃᑯ ᐱᔨᑦᑎᕋᐃᔨᒃᑯᓪᓗ ᑲᑎᒪᔨᖏᑦ ᒪᓕᒐᓕᐅᕐᕕᐅᑉ 
ᖃᓄᐃᓕᐅᖁᔨᖃᑦᑕᖅᑐᑦ ᓈᒻᒪᒃᓴᖅᖢᑎᒡᓗ ᑮᓇᐅᔭᖅᑑᑎᖏᓐᓂᒃ ᑎᑎᕋᕐᕕᖓᓄᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᑦᑕ. ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐱᔪᖕᓇᖅᑎᑦᑎᔪᖅ ᑐᑭᖓᓂᑦ ᓄᓇᕗᒻᒥ 
ᓂᕈᐊᖅᑐᓕᕆᒃᑯᑦ ᐊᑐᖅᑕᐅᓂᖓᓄᑦ ᖃᓄᐃᑦᑑᓂᕋᐃᓗᑎᒃ ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᑦᑕ.  
 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑎᒃᑯᐊᖅᑕᐅᖃᑦᑕᖅᑐᖅ ᓄᓇᕗᒻᒥ ᑲᒥᓯᓇᒧᑦ ᐃᒪᓐᓈᖅᑐᖅᑕᐅᑉᓗᓂ 
ᒪᓕᒐᓕᐅᕐᕕᖕᒧᑦ ᐅᑭᐅᓄᑦ 7-ᓄᑦ ᐱᓕᕆᓂᐊᕐᓗᓂ. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᒥᓱᓂᒃ 
ᐊᔾᔨᒌᙱᑦᑐᓂᒃ ᒪᓕᒐᓕᕆᓂᒃᑰᖓᔪᓂᒃ ᐱᔭᒃᓴᐅᑎᖃᖃᑦᑕᖅᑐᖅ ᒪᓕᒃᖢᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ, ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ, ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, 
ᓄᓇᓕᐸᐅᔭᓄᑦ, ᑕᐅᓐᓄᑦ ᐊᒻᒪᓗ ᓄᓇᓕᐊᓛᓄᑦ ᐱᖁᔭᖅ, ᕼᐋᒻᓚᒃᑯᓐᓄᑦ ᐱᖁᔭᖅ, ᐃᒪᐊᓗᐃᑦ ᒥᒃᓵᓄᑦ 
ᐱᖁᔭᖅ ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᒪᓕᒐᕋᓛᑦ (ᒪᓕᒃᖢᒋᑦ ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ).  
 
ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑮᓇᐅᔭᖅᑑᑎᖃᖅᑐᖅ $1.283 ᒥᓕᔭᓐᓂᒃ 2019-20-ᒧᑦ 
ᐅᑭᐅᕆᔭᐅᔪᒧᑦ. ᑎᑎᕋᕐᕕᖕᒥᑦ ᐃᓚᐅᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᒻᒪᓗ ᓯᑕᒪᐃᑦ ᐱᓕᕆᔩᑦ. 
ᐱᓕᕆᐊᒧᑦ ᐃᓂᐅᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐃᑲᔪᖅᑎᖓ, ᐊᐅᓚᑦᑎᔨ ᑮᓇᐅᔭᓄᑦ, 
ᐊᐅᓚᑦᑎᓂᕐᒧᑦ ᐊᒻᒪᓗ ᓂᕈᐊᒐᒃᓴᐃᑦ ᒥᒃᓵᓄᑦ, ᐊᐅᓚᑦᑎᔨ ᐊᐅᓛᖅᑎᑦᑎᓂᕐᓂᑦ ᐊᒻᒪᓗ ᑐᓴᐅᒪᑎᑦᑎᓂᕐᓂᑦ 
ᐊᒻᒪᓗ ᑐᓴᐅᒪᖃᑦᑕᐅᑎᓕᕆᔨ.  
 
ᓂᕈᐊᖅᑎᑦᑎᓂᖃᖅᑎᓪᓗᒍ, ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑳᓐᑐᕌᒃᑎᑦᑎᖃᑦᑕᖅᑐᖅ 22- 
ᓂᒃ ᓂᕈᐊᖅᑐᓕᕆᔨᓂᒃ ᐊᒻᒪᓗ 31-ᓂᒃ ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖏᓐᓂᒃ. ᓂᕈᐊᖅᐸᒌᕐᓇᐅᑎᓪᓗᒍ 
ᐊᒻᒪᓗ ᓂᕈᐊᕐᓇᐅᑉ ᐅᑉᓗᖓᓂᑦ, 47-ᓂᒃ ᓂᕈᐊᖅᑐᓕᕆᔨᐅᑉ ᑐᖏᓕᖏᓐᓂᒃ, 47-ᓂᒃ 
ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎᓂᒃ ᐊᒻᒪᓗ 30-ᓂᒃ ᓂᕈᐊᖅᑎᓂᒃ ᐊᑎᓕᐅᕆᔨᓂᒃ 
ᐱᓕᕆᓚᐅᐱᓪᓚᒃᑎᑦᑎᖃᑦᑕᖅᑐᖅ.  
 
ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑳᓐᑐᕌᒃᑎᑦᑎᖃᑦᑕᖅᑐᖅ ᒪᓕᒐᓕᕆᔨᒥᒃ, 
ᑲᑉᐳᔾᔭᓅᖅᑐᑦ ᒥᒃᓵᓄᑦ ᐃᑲᔪᖅᑎᒥᒃ, ᓄᓇᙳᐊᓕᕆᔨᒥᒃ ᐊᒻᒪᓗ ᖃᕆᑕᐅᔭᒃᑯᑦ ᓂᕈᐊᖅᑏᑦ ᒥᒃᓵᓄᑦ 
ᐊᐅᓚᑦᑎᓂᕐᒧᑦ ᐃᑲᔪᖅᑎᒥᒃ.

ᐃᑲᔪᖅᑎᖓ 
ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᑕ

ᐊᐅᓚᑦᑎᔨ ᑮᓇᐅᔭᓂᒃ,
ᐊᐅᓚᑦᑎᓂᕐᒧᑦ ᐊᒻᒪᓗ 

ᓂᕈᐊᒐᒃᓴᒃᓴᐃᑦ 
ᒥᒃᓵᓄᑦ

ᑐᓴᐅᒪᖃᑦᑕᐅᑎᓕᕆᔨ

ᐊᐅᓚᑦᑎᔨ 
ᐊᐅᓛᖅᑎᑦᑎᓂᕐᓂᑦ 

ᐊᒻᒪᓗ 
ᑐᓴᐅᒪᑎᑦᑎᓂᕐᓂᑦ

ᑳᓐᑐᕌᒃᑕᐅᔪᑦ 
ᓂᕈᐊᖅᑐᓕᕆᔩᑦ**

ᑳᓐᑐᕌᒃᑕᐅᔪᑦ 
ᓂᕈᐊᖅᑐᓕᕆᔩᑦ 
ᐃᑲᔪᖅᑎᖏᑦ**

ᓂᕈᐊᖅᑐᓕᕆᔨᐅᑉ ᑐᒡᓕᐊ, 
ᓂᕈᐊᕆᐊᖅᑐᕐᕕᖕᒥᑦ 
ᑎᑎᕋᖅᑎ ᐊᒻᒪᓗ 
ᓂᕈᐊᖅᑎᓂᒃ 
ᐊᑎᓕᐅᕆᔨ**

ᐅᖃᖅᑎ- ᒪᓕᒐᓕᐅᕐᕕᒃ

ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᑦ

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᖏᓐᓄᑦ ᐋᖅᑭᒃᓯᒪᔪᖅ 

 

 

 

 

 

 

 

 

 

 

 
 
 
 
 
 
 
 
 
 

** ᐱᓕᕆᑎᑕᐅᖃᑦᑕᖅᑐᑦ ᓂᕈᐊᖅᑎᑦᑎᓂᖃᖅᑎᓪᓗᒍ 
 
 
 

ᑎᑎᕋᕐᕕᖓᓄᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑮᓇᐅᔭᖅᑑᑎ ($000) 
 

 2019-2020 2020-2021 2021-2022 2022-2023 
ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ  
ᐊᖓᔪᖅᑲᖓᑦᑕ  1,283 1,488 2,988 1,283 

ᐱᔭᒃᓴᐅᑎᖓᑦ 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐱᔾᔪᑎᒋᔭᖓ ᐋᖅᑭᐅᒪᔪᒥᒃ ᒪᓕᒃᑕᐅᓂᐊᖅᑐᒥᒃ 
ᑐᑭᓕᖕᒥᑦ ᐱᔪᖕᓇᐅᑎᒋᔭᐅᔪᑦ ᐃᓱᒪᖅᓱᕈᖕᓇᕐᓂᕐᓗ ᐊᑐᖅᑕᐅᓂᖓᓄᑦ ᓄᓇᕗᒻᒥᐅᓄᑦ ᐊᒻᒪᓗ 
ᐊᔾᔨᒌᒃᑎᑦᑎᓂᒃᑯᑦ ᐃᓚᐅᖃᑕᐅᔪᖕᓇᕐᓂᖏᓐᓄᑦ ᓇᓗᓇᐃᖅᓯᓗᑎᒃ ᖃᓄᐃᖓᓂᕆᔭᖓᓂᒃ 
ᓂᕈᐊᖅᑎᑦᑎᓂᕐᓄᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓄᑦ ᓂᕈᐊᕈᑕᐅᔪᑦ. 

 
 

ᒪᓕᒐᕆᔭᖏᑦ 
 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐱᓕᕆᐊᖃᕐᓂᐊᖅᑐᖅ ᐃᒪᓐᓇᐃᓕᐅᕐᓗᓂ: 

• ᐃᑲᔪᖅᑐᐃᓗᓂ ᐃᓚᐅᖃᑕᐅᓂᖏᓐᓄᑦ ᓂᕈᐊᖅᑎᐅᔪᓗᒃᑖᑦ ᓄᓇᕗᒻᒥᑦ; 
 

• ᐊᔪᕐᓇᙱᑎᒋᐊᕐᓗᒍ ᓂᕈᐊᖅᑎᓗᒃᑖᑦ ᓂᕈᐊᖃᑕᐅᓂᖏᓐᓄᑦ ᐱᔪᒪᒍᑎᒃ, ᐃᓱᒪᒋᓗᒍ 
ᐊᔾᔨᐅᖏᑦᑐᓂᒃ ᑎᑭᑕᐅᖃᑦᑕᕐᓂᕆᔭᖓ ᓄᓇᕗᑦ; 

 
• ᒥᑭᓛᒃᑰᖅᑎᓪᓗᒋᑦ ᑐᓗᖅᑕᕈᑕᐅᔪᑦ ᓂᕈᐊᒐᒃᓴᐅᔪᒪᔪᓄᑦ; 

 
• ᖃᐅᔨᒪᑎᒋᐊᕐᓗᒋᑦ ᐃᓄᓗᒃᑖᑦ ᐋᖅᑭᐅᒪᔪᓂᒃ ᓂᕈᐊᖅᑎᑦᑎᓂᕐᒧᑦ ᐊᒻᒪᓗ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᓄᑦ; 
 

• ᓄᓇᕗᒻᒥ ᐊᑐᖅᑕᐅᔪᑦ ᐅᖃᐅᓯᓂᒃ ᐊᑐᖃᑦᑕᕐᓗᑎᒃ ᑐᑭᓯᐅᒪᔾᔪᑎᓄᑦ;  
 

• ᐱᓕᕆᖃᑎᒋᓗᒋᑦ ᐊᓯᖏᑦ ᐃᓂᐅᔪᑦ ᓄᓇᕗᑦ ᐃᓗᐊᓂᑦ, ᑲᓇᑕᒥᑦ ᐊᓯᖏᓐᓂᓪᓗ ᓄᓇᕐᔪᐊᕐᒥᑦ 
ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᑎᒥᐅᔪᑦ; 

 
• ᐃᖢᐊᓛᒃᑰᕆᐊᖅᑐᒃᑯᑦ ᐊᐅᓚᓪᓗᒋᑦ ᓂᕈᐊᖅᑎᑦᑎᓃᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ; 

 
• ᐃᓚᓕᐅᑎᓗᒋᑦ ᐊᑐᖅᑕᐅᔪᖕᓇᖅᑐᑦ ᒪᓕᒐᐃᑦ ᐊᐅᓚᑦᑎᔪᑦ ᓂᕈᐊᖅᑎᑦᑎᓂᕐᓂᒃ ᐊᒻᒪᓗ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓂᒃ ᐱᓕᕆᐊᕆᓂᐊᕐᓗᒋᑦ ᐊᔾᔨᐅᖏᑦᑐᓂᒃ ᑎᑭᑕᐅᖃᑦᑕᕐᓂᖓᓂᒃ 
ᐱᑕᖃᓕᕌᖓᑦ ᓄᓇᕗᒻᒥᑦ; 
 

• ᕿᒥᕐᕈᓗᒋᑦ ᓂᕈᐊᖅᑎᑦᑎᓂᕐᒧᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᕙᓪᓕᐊᓂᐅᔪᖅ, 
ᐃᓕᑦᑎᓂᐊᕐᓗᓂ ᐊᑐᖃᑦᑕᖅᓯᒪᔪᕐᒥᑦ ᑎᑭᐅᑎᔪᒪᓂᕐᒧᑦ ᐱᔭᐅᔭᕆᐊᖃᖅᑐᓂᒃ ᓄᓇᕗᒻᒥᐅᓄᑦ. 

 
 
 
 
 
 
 

 



3 
 

ᐱᓕᕆᐊᕆᓗᐊᖅᑕᖓᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐊᐅᓚᑦᑎᖃᑦᑕᖅᑐᖅ ᓄᓇᕗᒻᒥ 
ᓂᕈᐊᖅᑎᑦᑎᓂᕐᓂᒃ ᐊᒻᒪᓗ ᕼᐋᒻᓚᒃᑯᑦ ᓂᕈᐊᖅᑎᑦᑎᓂᖏᓐᓂᑦ ᐊᒻᒪᓗ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᓂᒃ, ᐃᓚᒋᔭᐅᑉᓗᑎᒃ ᐊᖏᖃᑎᒌᖕᓂᐅᔪᓄᑦ ᐊᓯᖏᓐᓂᒃ ᐱᔾᔪᔾᔨᓂᒃ 
ᐊᐅᓚᑦᑎᓂᕐᒧᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓂᒃ ᓯᓚᑖᒎᖅᑐᓂᒃ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᒧᑦ ᐱᖁᔭᐅᑉ. 

 

 
ᒪᓕᒐᖅ 
ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ 
ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᑐᓕᓚᐅᖅᑐᖅ ᓯᑎᐱᕆ 2003-ᒥᑦ. 
ᒪᓕᒃᑕᐅᔭᕆᐊᖃᖅᑐᖅ ᓄᓇᕗᒻᒥ ᓂᕈᐊᖅᑎᑦᑎᓂᐅᔪᓗᒃᑖᓄᑦ ᐊᒻᒪᓗ ᑕᒪᐅᓇᒥᐊᖅ 
ᓂᕈᐊᖅᑎᑦᑎᓂᕐᓄᑦ ᐊᒻᒪᓗ ᕼᐋᒻᓚᒃᑯᓐᓄᑦ ᓂᕈᐊᖅᑎᑦᑎᓂᕐᓄᑦ. 

 
ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ 
ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ ᐊᑐᓕᓚᐅᖅᑐᖅ ᔭᓄᐊᕆ 2014-ᒥᑦ. 
ᒪᓕᒃᑕᐅᔭᕆᐊᖃᖅᑐᖅ ᓄᓇᕗᒻᒥ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᓗᒃᑖᓄᑦ ᓄᓇᕗᒻᒥᑦ, 
ᐃᓚᐅᙱᖦᖢᑎᒃ ᐃᒥᐊᓗᐃᑦ ᒥᒃᓵᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, ᓄᓇᓕᐸᐅᔭᓄᑦ, ᑕᐅᓐᓄᑦ ᐊᒻᒪᓗ ᓄᓇᓕᐊᓛᓄᑦ ᐱᖁᔭᖅ, 
ᕼᐋᒻᓚᒃᑯᓐᓄᑦ ᐱᖁᔭᖅ 

ᐃᓚᐅᓕᖅᑎᓪᓗᒋᑦ ᕼᐋᒻᓚᒃᑯᓐᓄᑦ ᓂᕈᐊᖅᑎᑦᑎᓃᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ, 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓ ᐱᔭᒃᓴᐅᑎᖃᖅᑐᖅ ᒪᓕᒃᖢᒋᑦ ᑕᒪᒃᑯᐊ 
ᐱᖁᔭᐃᑦ ᐅᖃᖃᑎᒋᓗᒋᑦ ᑕᒪᒃᑯᓄᙵ ᒥᓂᔅᑕᐅᔪᑦ ᐊᐅᓚᑦᑎᓂᐊᕐᓗᓂ ᓄᑖᒥᒃ 
ᓂᕈᐊᖅᑎᑦᑎᓂᕐᒥᒃ ᐅᑎᖅᑎᑎᓐᓂᐊᕐᓗᒋᑦ ᕼᐋᒻᓚᒃᑯᓐᓄᑦ ᑲᑎᒪᔩᑦ/ᐃᓕᓐᓂᐊᖅᑐᓕᕆᔨᐊᓛᓄᑦ 
ᓄᓇᓕᖕᒥᑦ ᓂᕈᐊᖅᑕᐅᔪᓂᑦ ᑎᒥᐅᔪᒧᑦ. 
 
ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᒪᓕᒐᕋᓛᑦ 
ᐊᖏᖃᑎᒌᒍᑎᒃᑯᑦ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᒥᒃ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ 
ᑎᑎᕋᕐᕕᖓ ᐱᔭᒃᓴᐅᑎᖃᖅᑐᖅ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᖃᕐᓗᑎᒃ ᐊᒻᒪᓗ 
ᐃᒥᐊᓗᐃᑦ ᒥᒃᓵᓄᑦ ᑲᑎᒪᔨᕋᓛᓄᑦ ᓂᕈᐊᖅᑎᑦᑎᓂᕐᓂᒃ ᒪᓕᒃᖢᒋᑦ ᐃᒥᐊᓗᐃᑦ ᒥᒃᓵᓄᑦ 
ᐱᖁᔭᖅ ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᒪᓕᒐᕋᓛᑦ. 

ᐱᓕᕆᐊᖏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐊᒻᒪᓗ ᑎᑎᕋᕐᕕᖓᑕ 

ᐊᑐᐊᒐᓕᐅᕆᓂᖅ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐊᑐᐊᒐᓕᐅᖃᑦᑕᖅᑐᖅ ᐊᐅᓚᑦᑎᓂᐊᕐᓗᑎᒃ 
ᑭᑐᓗᒃᑖᓄᑦ ᓂᕈᐊᖅᑎᑦᑎᓂᕐᓂᒃ, ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓂᒃ, ᐊᒻᒪᓗ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᓂᒃ. ᐊᑐᐊᒐᐃᑦ ᑐᓂᓯᖃᑦᑕᖅᑐᑦ ᑐᙵᕕᖕᓂᒃ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ 
ᓂᕈᐊᖅᑎᑦᑎᓂᖃᕐᓂᐊᕐᓗᑎᒃ ᐊᔾᔨᒌᖓᔪᒥᒃ ᐊᒻᒪᓗ ᐱᔭᒃᓴᐅᑎᖃᕐᓂᒃᑰᖓᔪᒥᒃ, ᐊᒻᒪᓗ ᑲᒪᖃᑦᑕᖅᑐᑦ 
ᒪᓕᒃᑕᐅᒐᓗᐊᕐᓂᖏᓐᓄᑦ ᒪᓕᒐᐅᔪᑦ. 
 
ᒪᓕᒃᑕᐅᔭᕆᐊᖃᖅᑐᓕᕆᓂᖅ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐱᓕᕆᖃᑎᖃᐃᓐᓇᖃᑦᑕᖅᑐᖅ ᓂᕈᐊᒐᒃᓴᓂᒃ, 
ᑮᓇᐅᔭᓕᕆᔨᓂᒃ ᐊᒻᒪᓗ ᐱᔫᒥᓵᕆᓂᕐᒧᑦ ᐊᐅᓚᑦᑎᔨᓂᒃ ᒪᓕᒃᑕᐅᑦᑎᐊᕋᓗᐊᕐᓂᖏᓐᓄᑦ ᐱᖁᔭᐃᑦ. 

 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐃᑲᔪᖃᑦᑕᖅᑐᖅ ᐃᓗᐃᑦᑑᑦᑎᐊᕐᓂᕐᒧᑦ 
ᑲᒥᓯᓇᒥᒃ, ᐸᓯᔭᒃᓴᓕᕆᔨᒃᑯᑦ ᑲᓇᑕᒥᑦ ᐊᒻᒪᓗ ᐳᑭᖅᑕᓕᖕᓂᑦ ᖃᐅᔨᓴᐃᑎᓪᓗᒋᑦ 
ᓯᖁᒥᑦᑎᓂᐅᔪᓂᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᒃ ᐊᒻᒪᓗ ᐊᐱᖅᑯᑎᓄᑦ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᒃ. ᒪᓕᒃᑕᐅᔭᕆᐊᓕᖕᓄᑦ ᐋᖅᑭᒃᓯᓯᒪᔪᑦ ᑖᑉᑯᐊ 
ᐱᓕᕆᖃᑎᒌᒍᖕᓇᖁᑉᓗᒋᑦ ᑐᓂᐅᑎᖃᑦᑕᐅᑎᓂᖏᓪᓗ ᑐᑭᓯᐅᒪᔾᔪᑎᓂᒃ ᐊᑑᑎᖃᖁᑉᓗᒍ. 

• ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑏᑦ ᐊᑐᖅᑕᐅᖃᑦᑕᖅᑐᑦ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇᒧᑦ 
ᐃᓄᖕᒧᑦ ᐱᕋᔭᖕᓂᕐᒧᑦ ᐸᓴᒋᔭᐅᓯᒪᔪᒧᑦ, ᐸᓯᔭᐅᖏᖔᕐᓗᓂ ᐱᕋᔭᖕᓂᐅᔪᒧᑦ. 
ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᒥᑦ ᐃᓚᐅᔪᖕᓇᖅᑐᑦ: ᐊᑭᓖᑎᑕᐅᓗᓂ, ᐃᓄᓗᒃᑖᓄᑦ 
ᐊᑕᐅᓯᕐᒧᓪᓘᓐᓃᑦ ᒪᒥᐊᓪᓗᓂ, ᐃᓱᒪᒋᔭᐅᔪᖕᓃᕐᕕᐅᔪᒪᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᕐᓗᒋᑦ, ᐊᒻᒪᓗ ᓄᓇᓕᖕᒥᑦ ᐱᓕᕆᑎᑕᐅᓗᓂ. ᐳᑭᖅᑕᓖᑦ ᐊᒻᒪᓗ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑲᖓᑦ ᑐᓂᓯᖃᑦᑕᖅᑐᑦ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇᒧᑦ ᐃᑲᔫᑕᐅᓂᐊᖅᑐᓂᒃ 
ᖃᐅᔨᔾᔪᑕᐅᓂᐊᖅᑐᓂᒃ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᒥᒃ ᐊᑐᖅᐸᑦ ᓈᒻᒪᒐᔭᕐᒪᖔᑦ. 

 
ᓇᐃᓈᖅᓯᒪᔪᑦ ᑎᒍᔭᐅᔪᓄᑦ ᐊᑐᖅᑕᐅᔪᒃᓴᓄᑦ ᒪᓕᒐᕋᓛᓄ ᑐᓂᓯᖃᑦᑕᖅᑐᖅ ᐳᑭᖅᑕᓕᖕᓄᑦ 
ᐊᑐᖅᑕᐅᖔᕈᖕᓇᖅᑐᒥᒃ ᐊᑭᓖᑎᑦᑎᓂᕐᒧᑦ ᓂᕈᐊᒐᒃᓴᐅᔪᓂᒃ ᑮᓇᐅᔭᓕᕆᔨᖏᓐᓄᓪᓗ 
ᐱᓕᕆᐊᖃᓚᐅᙱᓐᓂᖏᓐᓄᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓕᖕᓂᒃ 
ᐊᐅᓚᖅᑎᓪᓗᒋᓪᓗ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑎᑎᕋᕐᕕᖓᓐᓄᑦ ᐃᓱᓕᖅᑳᖅᑎᓐᓇᒍ 
ᐅᑉᓗᕆᔭᐅᔪᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᓂᒍᖅᑎᓪᓗᒋᑦ. 

 
ᒪᓕᒃᑕᐅᔪᒃᓴᐃᑦ ᐊᒻᒪᓗ ᑕᑕᑎᒐᒃᓴᐃᑦ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᐃᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᐃᑦ 
ᐅᖃᖅᓯᒪᔪᖃᖅᑐᑦ ᑕᑕᑎᒐᒃᓴᐅᔪᓂᒃ ᐊᑐᖅᑕᐅᔭᕆᐊᖃᖅᑐᓂᒃ ᓂᕈᐊᖅᑎᑦᑎᓂᕐᒥᑦ ᐊᒻᒪᓗ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᒥᑦ. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓᑕ ᐱᓕᕆᐊᕆᖃᑦᑕᖅᑕᖏᑦ 

ᑕᑕᑎᕆᐊᓖᑦ ᐊᒻᒪᓗ ᐃᓚᐅᔪᑦ ᒪᓕᒃᑕᐅᔪᒃᓴᐃᑦ ᑐᓂᑉᓗᒋᓪᓗ ᓂᕈᐊᒐᒃᓴᓄᑦ, ᑮᓇᐅᔭᓕᕆᔨᓄᑦ ᐊᒻᒪᓗ 
ᐃᓄᓗᒃᑖᓄᑦ ᐱᔭᐅᔪᖕᓇᖅᖢᑎᒃ. 

 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᒪᒋᔭᖏᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᓄᐃᓕᐅᖁᔨᖃᑦᑕᖅᑐᖅ ᐊᐅᓚᖦᖢᒋᓪᓗ ᐱᓕᕆᔨᐅᔪᑦ 
ᑎᑎᕋᕐᕕᖓᓂᑦ. 

 
ᖃᓄᐃᓕᐅᖁᔨᓃᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᓄᐃᓕᐅᖁᔨᖃᑦᑕᖅᑐᖅ ᐊᒻᒪᓗ ᒪᓕᒃᑎᑦᑎᓂᕐᓂᒃ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ, ᓂᕈᐊᒐᒃᓴᓄᑦ, ᑮᓇᐅᔭᓕᕆᔨᓄᑦ ᐊᒻᒪᓗ ᑭᓇᑐᐃᓐᓇᕐᒧᑦ 
ᐱᔫᒥᓵᕆᓂᖃᖅᑐᒧᑦ. ᖃᓄᐃᓕᐅᖁᔨᓃᑦ ᒪᓕᒃᑎᑦᑎᓃᓪᓗ ᐃᓕᑕᖅᓯᖃᑦᑕᖅᑐᑦ ᐃᓚᒋᔭᐅᔪᓂᒃ 
ᐱᓕᕆᐊᖑᙱᑦᑐᓂᒃ ᒪᓕᒐᕐᒧᑦ, ᐅᕝᕙᓘᓐᓃᑦ ᐱᔭᐅᔭᕆᐊᖃᖅᑐᑦ ᐊᔾᔨᐅᖏᑦᑐᒥᒃ 
ᐊᑐᕐᓂᖃᖅᑎᑎᓪᓗᒋᑦ. 

 
ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ  
ᑭᒡᓕᖏᓐᓂᒃ ᕿᒥᕐᕈᔨᑦ 

 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐃᑲᔪᖃᑦᑕᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᑭᒡᓕᖏᓐᓂᒃ ᕿᒥᕐᕈᔨᒃᑯᑦ ᐱᔭᒃᓴᐅᑎᖏᓐᓂᒃ ᐱᓕᕆᐊᖃᕐᓗᑎᒃ ᒪᓕᒃᖢᒋᑦ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. ᐃᓚᐅᔪᑦ ᑐᓂᓯᑉᓗᑎᒃ ᓄᓇᙳᐊᓂᒃ ᐊᒻᒪᓗ 
ᓄᓇᙳᐊᓕᐅᕈᔾᔨᑉᓗᑎᒃ. ᑭᖑᓪᓕᕐᒥᑦ ᒪᓕᒐᙳᖅᓯᒪᔪᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᑭᒡᓕᖏᓐᓂᒃ ᕿᒥᕐᕈᔨᒃᑯᑦ ᕿᒥᕐᕈᓂᕆᓂᐊᖅᑕᖓᑦ ᐅᑭᐅᕐᒥᑦ 2022. 

 
ᐃᒪᓐᓈᖅᑑᑏᑦ ᐋᖅᑭᒋᐊᕆᐊᖃᖅᑐᓄᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᒪᓐᓈᖅᑐᐃᖃᑦᑕᖅᑐᖅ ᐋᖅᑭᒋᐊᕆᐊᖃᖅᑐᓂᒃ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ 
ᐊᒻᒪᓗ ᐱᓕᕆᔨᓄᑦ ᐊᑭᓕᖅᑑᓄᑦ ᒪᓕᒐᕋᓛᑦ. ᐃᒪᓐᓈᖅᑑᑕᐅᔪᑦ ᐱᖃᑦᑕᖅᑐᑦ ᐱᔭᕆᐊᖃᖅᑐᓂᒃ 
ᓂᕈᐊᖅᑎᑦᑎᓃᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᐊᐅᓚᑕᐅᑦᑎᐊᕋᓗᐊᕐᓂᖏᓐᓄᑦ 
ᐃᖢᐊᖅᑐᒃᑯᑦ ᐊᑑᑎᖃᖅᑐᒃᑯᓪᓗ, ᐊᒻᒪᓗ ᑕᑯᒃᓴᐅᑎᑦᑎᔪᖅ ᓄᓇᕗᒻᒥ ᐃᓅᖃᑎᒌᖕᓂᕐᒧᑦ 
ᐃᒃᐱᒋᓂᕆᔭᐅᔪᓂᒃ. 

 
ᐃᓄᓗᒃᑖᓂᒃ ᖃᐅᔨᒪᑎᑦᑎᓂᖅ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᑐᑭᓯᐅᒪᔾᔪᑎᓕᐅᖃᑦᑕᖅᑐᖅ ᐊᒻᒪᓗ 
ᑐᓂᐅᖅᑲᐅᑎᒋᑉᓗᒋᑦ ᐃᓄᓗᒃᑖᓄᑦ ᐱᔾᔪᑎᖃᖅᑐᓂᒃ ᓂᕈᐊᖅᑎᑦᑎᓂᐅᔪᓂᒃ ᐊᒻᒪᓗ 
ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᓂᒃ. ᑐᑭᓯᐅᒪᔾᔪᑏᑦ ᓄᓇᕗᒻᒥ ᐊᑐᖅᑕᐅᔪᓂᒃ 
ᐅᖃᐅᓯᖏᑦᑎᒎᖓᔪᑦ ᐊᒻᒪᓗ ᐱᔭᐅᔪᖕᓇᖅᖢᑎᒃ ᓄᓇᕗᒻᒥᐅᓗᒃᑖᓄᑦ. 

ᓯᕗᓪᓕᖅᐸᐅᑎᔭᐅᖅᑲᐅᑕᐅᓂᐊᖅᑐᑦ 2019-2020-ᒥᑦ 

 
ᐅᒃᑑᐱᕆ 28, 2019-ᒥᑦ ᓂᕈᐊᖅᑎᑦᑎᓂᖃᕐᓗᑎᒃ ᑭᑐᓗᒃᑖᓂᒃ ᕼᐋᒻᓚᒃᑯᓐᓄᑦ ᑲᑎᒪᔨᓂᒃ, ᒪᐃᔭᓂᒃ 
ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᑲᑎᒪᔨᓂᒃ. 
 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓ 77-ᓂᒃ ᕼᐋᒻᓚᒃᑯᓐᓄᑦ ᓂᕈᐊᖅᑎᑦᑎᓂᖃᖃᑦᑕᖅᑐᑦ 
ᓄᓇᕗᒻᒥ: ᐃᓚᐅᑉᓗᑎᒃ ᒪᐃᔭᓗᒃᑖᓄᑦ, ᕼᐋᒻᓚᒃᑯᑦ ᑲᑎᒪᔨᖏᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᒃᑯᑦ 
ᑲᑎᒪᑎᑦᑎᓂᖏᓐᓂᑦ.  ᐅᓂᑉᑳᖅ ᓯᕗᓪᓕᖅᐹᒥᑦ ᕼᐊᒻᒪᒃᑯᓐᓄᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᐅᑉ ᒥᒃᓵᓄᑦ 
ᑐᓂᔭᐅᓚᐅᖅᑐᖅ 2020-2021 ᐊᕐᕌᒍᑕᒫᖅ ᐅᓂᑉᑳᖓᓂᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ. 

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᕐᓗᑎᒃ ᒪᓕᒐᓕᐅᖅᑎᓄᑦ ᒪᓕᒃᖢᒋᑦ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 
 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᓚᐅᖅᑐᖅ ᑐᓄᓂᕐᒧᑦ.  
ᐅᓂᑉᑳᖅ ᑐᓄᓂᕐᒧᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᐅᑉ ᒥᒃᓵᓄᑦ ᑐᓂᔭᐅᓂᐊᖅᑐᖅ ᐅᑭᐊᖅ 2020-ᒥᑦ. 

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᕐᓗᑎᒃ ᒪᐃᔭᓄᑦ ᒪᓕᒃᖢᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᕐᓂᐊᖅᑐᑦ ᒪᐃᔭᒧᑦ 
ᕼᐋᒻᓚᒃᑯᓐᓄᑦ ᐱᖁᔨᒃᐸᑕ ᑲᑎᒪᔨᖏᑦ. 

ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓗᑎᒃ ᒪᓕᒡᓗᒋᑦ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ 

ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᖃᖁᔨᔪᖃᓚᐅᖏᑦᑐᖅ ᒪᓕᒡᓗᒋᑦ ᐊᐱᖅᑯᑏᑦ ᒥᒃᓵᓄᑦ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 

ᓄᓇᓕᖕᒥᑦ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᖃᕐᓗᑎᒃ ᒪᓕᒡᓗᒋᑦ ᐃᒥᐊᓗᐃᑦ ᒥᒃᓵᓄᑦ 
ᐱᖁᔭᖅ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓ ᒪᕐᕉᖕᓂᒃ ᐃᒥᐅᓗᐃᑦ ᒥᒃᓵᓄᑦ ᐱᖁᔭᖅ ᒪᓕᒃᖢᒍ 
ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᖃᓚᐅᖅᑐᑦ ᓴᓂᑭᓗᐊᕐᒥᑦ ᐊᒻᒪᓗ ᑰᒑᕐᔪᖕᒥᑦ. 

ᐊᐅᓚᓪᓗᒋᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖃᔭᖅ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᐅᓚᑦᑏᓐᓇᖃᑦᑕᕐᓂᐊᖅᑐᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓂᒃ 
ᐱᔭᕆᐊᖃᓕᕌᖓᑕ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓ 12-ᓂᒃ ᐃᒥᐊᓗᐃᑦ ᒥᒃᓵᓄᑦ ᑲᑎᒪᔨᕋᓛᓂᒃ 
ᓂᕈᐊᖅᑎᑦᑎᓂᖃᓚᐅᖅᑐᑦ ᐊᒻᒪᓗ ᐊᑕᐅᓯᕐᒥᒃ ᑕᒪᓇᐅᒥᐊᖅ ᓂᕈᐊᖅᑎᑦᑎᓂᕐᒥᑦ ᑭᒻᒥᕈᒻᒥᑦ ᒪᓕᒃᖢᒋᑦ 
ᐃᒥᐊᓗᐃᑦ ᒥᒃᓵᓄᑦ ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᒪᓕᒐᕋᓛᑦ.  ᑕᒪᒃᑯᓄᙵ ᓂᕈᐊᖅᑎᑦᑎᓂᖃᓚᐅᖅᑐᑦ 
ᕼᐋᒻᓚᒃᑯᓐᓄᑦ ᓂᕈᐊᖅᑎᑦᑎᓂᖃᖅᑎᓪᓗᒋᑦ. 

ᐃᓚᐅᖃᑕᐅᓂᖅ ᑲᑎᒪᓂᖏᑦ ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖏᑦ (CCEOC) 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ CCEOC ᑲᑎᒪᓂᖏᓐᓃᖃᑕᐅᓚᐅᖅᑐᖅ ᓴᐃᓐᑦ ᐋᓐᑐᕉᔅ, 
ᓂᐅᐳᕋᓐᔅᐅᐃᒃ-ᒥᑦ ᔪᓚᐃᒥᑦ. 

ᐱᕕᖃᖅᑎᑦᑏᓐᓇᕐᓗᓂ ᐱᓕᕆᔨᓂᒃ ᐊᔪᕈᖕᓃᖅᓴᖅᑕᐅᓂᖏᑦ ᑲᓇᑕᒥᑦ ᑲᑐᔾᔨᖃᑎᒌᑦ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᐊᔪᕈᖕᓃᖅᓴᖅᑕᐅᓂᖏᓐᓄᑦ (CSEOT). 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᒻᒪᓗ ᐊᑕᐅᓯᖅ ᐱᓕᕆᔨᖓ ᐃᓚᐅᓚᐅᖅᑐᑦ ᐊᓯᒧᑦ 
ᖃᐅᔨᒪᔭᐅᔭᕆᐊᖃᙱᑦᑐᑦ ᓂᕈᐊᖅᑎᑦᑎᓂᕐᓂᑦ ᑲᑎᒪᓂᕐᒥᑦ ᐋᑐᕚ, ᐋᓐᑎᐅᕆᔪᒥᑦ. 

ᐸᕐᓇᒃᐸᓪᓕᐊᓗᑕ ᐅᒃᑑᐱᕆ 25, 2021-ᒥᑦ ᓄᓇᕗᒻᒥ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᓄᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓ ᐸᕐᓇᒃᐸᓪᓕᐊᓕᖅᑐᖅ ᐊᕐᕕᓂᓕᕆᓕᖅᑕᖓᓂᑦ 
ᑭᑐᓗᒃᑖᓂᒃ ᓂᕈᐊᖅᑎᑦᑎᓂᐅᓂᐊᖅᑐᒥᑦ. 

 
ᓯᕗᓪᓕᖅᐸᐅᑎᓂᐊᖅᑕᖏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓᑕ 2020-2023-ᒧᑦ 

 
 

ᓯᕗᓪᓕᖅᐸᐅᑎᔭᐅᓂᐊᖅᑐᑦ  2020-2021 
 

• ᐊᐅᓚᓪᓗᒋᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᓕᒐᓕᐅᖅᑎᓄᑦ ᒪᓕᒡᓗᒋᑦ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 

• ᐊᐅᓚᓪᓗᒋᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᐃᔭᓄᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ. 

• ᐊᐅᓚᓪᓗᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ. 

• ᐊᐅᓚᓪᓗᒋᑦ ᓄᓇᓕᖕᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐃᒥᐊᓗᐃᑦ ᒥᒃᓵᓄᑦ 
ᐱᖁᔭᖅ ᐊᒻᒪᓗ ᐊᐱᖅᑯᑏᑦ ᒥᒃᓵᑦ ᒪᓕᒐᕋᓛᑦ. 

• ᐸᕐᓇᒃᐸᓪᓕᐊᖏᓐᓇᕐᓗᑕ ᐅᒃᑑᐱᕆ 25, 2021-ᒥᑦ ᓄᓇᕗᒻᒥ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ. 

• ᐃᓚᐅᓗᑕ ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖑᔪᑦ ᑲᑎᒪᓂᕆᖃᑦᑕᖅᑕᖏᓐᓂᑦ.  

• ᐱᕕᖃᖅᑎᑦᑏᓐᓇᕐᓗᓂ ᐱᓕᕆᔨᓂᒃ ᐊᔪᕈᖕᓃᖅᓴᖅᑕᐅᓂᖏᑦ ᑲᓇᑕᒥᑦ ᑲᑐᔾᔨᖃᑎᒌᑦ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᐊᔪᕈᖕᓃᖅᓴᖅᑕᐅᓂᖏᓐᓄᑦ (CSEOT). 

• ᐃᑲᔪᕐᓗᒋᑦ ᓂᕈᐊᖅᑐᓕᕆᓂᕐᒧᑦ ᑭᒡᓕᒋᔭᐅᔪᓂᒃ ᑲᑎᒪᔨᓂᒃ ᐸᕐᓇᒃᐸᓪᓕᐊᑎᓪᓗᒋᑦ 2022-ᒥᑦ 
ᕿᒥᕐᕈᓂᕐᒧᑦ. 

• ᐃᓚᐅᖃᑕᐅᓗᑕ ᑲᑎᒪᓂᖏᓐᓂᑦ ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᑳᖏᑦ. 
 
 

ᓯᕗᓪᓕᖅᐸᐅᑎᔭᐅᓂᐊᖅᑐᑦ  2021-2022 
 

• ᐊᐅᓚᓪᓗᒋᑦ ᐊᕐᕕᓂᓕᕆᓕᖅᑕᖓᓂᑦ ᓄᓇᕗᒻᒥ ᑭᑑᓗᒃᑖᓂᒃ ᓂᕈᐊᖅᑎᑦᑎᓂᖅ ᐅᒃᑑᐱᕆ 25, 
2021-ᒥᑦ. 

• ᐊᐅᓚᓪᓗᒋᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᐃᔭᓄᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ. 

• ᐊᐅᓚᓪᓗᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖏᑦ. 

• ᐊᐅᓚᓪᓗᒋᑦ ᓄᓇᓕᖕᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐃᒥᐊᓗᐃᑦ ᒥᒃᓵᓄᑦ 
ᐱᖁᔭᖏᑦ ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑐᑎᑦᑎᓂᕐᒧᑦ ᒪᓕᒐᕋᓛᑦ. 

• ᐃᑲᔪᕐᓗᒋᑦ ᓂᕈᐊᖅᑎᑦᑎᓂᕐᒧᑦ ᑭᒡᓕᓕᕆᔨᒃᑯᑦ ᐸᕐᓇᒃᐸᓪᓕᐊᑎᓪᓗᒋᑦ 2022-ᒥᑦ 
ᕿᒥᕐᕈᓂᖓᓐᓄᑦ. 

• ᐱᕕᖃᖅᑎᑦᑏᓐᓇᕐᓗᑕ ᐱᓕᕆᔩᑦ ᐊᔪᕈᖕᓃᖅᓴᓂᖏᓐᓄᑦ ᑲᓇᑕᒥᑦ ᑲᑐᔾᔨᖃᑎᒌᑦ 
ᓂᕈᐊᖅᑎᑦᑎᔨᓂᒃ ᐊᔪᕈᖕᓃᖅᓴᔨᐃᒃᑯᓐᓄᑦ. 

• ᐃᒃᓯᕙᐅᑕᐅᓗᖓ ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖏᑦ ᑲᑎᒪᓂᖏᓐᓄᑦ ᔪᓚᐃ 2021-
ᒥᑦ. 

 
ᓯᕗᓪᓕᖅᐸᐅᑎᔭᐅᓂᐊᖅᑐᑦ 2022-2023 

• ᐃᑲᔪᕐᓗᒋᑦ 2022-ᒥᑦ ᓂᕈᐊᖅᑎᑦᑎᓂᕐᒧᑦ ᑭᒡᓕᓕᕆᔨᒃᑯᑦ. 

• ᐸᕐᓇᒃᐸᓪᓕᐊᓃᑦ ᑐᒡᓕᐊᓂᑦ ᕼᐋᒻᓚᒃᑯᓐᓄᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ. 

• ᒪᓕᒐᓕᐅᖅᑎᓄᑦ ᑕᒪᐅᓇᒥᐊᖅ ᓂᕆᐊᖅᑎᑦᑎᓂᖃᕐᓗᓂ ᒪᓕᒡᓗᒋᑦ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 

• ᒪᐃᔭᓄᑦ ᑕᒪᐅᓇᒥᐊᖅ ᓂᕆᐊᖅᑎᑦᑎᓂᖃᕐᓗᓂ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ. 

• ᐊᐅᓚᓪᓗᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐊᐱᖅᑯᑎᓄᑦ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖏᑦ. 

• ᐊᐅᓚᓪᓗᒋᑦ ᓄᓇᓕᖕᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐃᒥᐊᓗᐃᑦ ᒥᒃᓵᓄᑦ 
ᐱᖁᔭᖏᑦ ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑐᑎᑦᑎᓂᕐᒧᑦ ᒪᓕᒐᕋᓛᑦ. 

• ᐱᕕᖃᖅᑎᑦᑏᓐᓇᕐᓗᑕ ᐱᓕᕆᔩᑦ ᐊᔪᕈᖕᓃᖅᓴᓂᖏᓐᓄᑦ ᑲᓇᑕᒥᑦ ᑲᑐᔾᔨᖃᑎᒌᑦ 
ᓂᕈᐊᖅᑎᑦᑎᔨᓂᒃ ᐊᔪᕈᖕᓃᖅᓴᔨᐃᒃᑯᓐᓄᑦ. 

• ᑲᒪᔨᐅᓗᖓ ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖏᑦ ᑲᑎᒪᓂᖏᓐᓄᑦ ᔪᓚᐃ 2022-ᒥᑦ. 

ᑮᓇᐅᔭᐃᑦ ᒥᒃᓵᓄᑦ ᓇᐃᓈᖅᓯᒪᔪᑦ 
 

 
ᐱᓕᕆᐊᒃᓴᐃᑦ ᒥᒃᓵᓄᑦ 

ᓇᐃᓈᖅᓯᒪᔪᖅ  
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ  

ᑎᑎᕋᕐᕕᖓ 

2019-2020 
ᓇᓚᐅᑦᑖᖅᑕᐅᔪᑦ 

 
2020-2021 
ᐸᕐᓇᐅᑕᐅᔪᑦ  

 
2021-2022 
ᐸᕐᓇᐅᑕᐅᔪᑦ  

 
2022-2023 
ᐸᕐᓇᐅᑕᐅᔪᑦ  

$000 ᐱᓕ
ᕆᔩᑦ 
ᐅᑭᐅ
ᒥᒃ 

$000 ᐱᓕ
ᕆᔩᑦ 
ᐅᑭ
ᐅᒥᒃ 

$000 ᐱᓕᕆᔩᑦ 
ᐅᑭᐅᒥᒃ             $000 ᐱᓕᕆᔩᑦ 

ᐅᑭᐅᒥᒃ                                  

ᐱᓕᕇᓐᓇᐅᔭᖅᑐᑦ ᑮᓇᐅᔭᓕᐊᖏᑦ  634 5 634 5 900 5 634 5 

ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖏᑦ -  -  274  -  

ᑮᓇᐅᔭᖅᑖᖑᔪᑦ ᑐᓂᕐᕈᓯᐊᓪᓗ -  -  25  -  

ᑕᒃᐸᒃᑯᐊᑐᐃᓐᓇᐃᑦ ᑲᑎᖦᖢᒋᑦ  634  634  1,199  634  

ᐊᓯᖏᑦ ᐊᐅᓛᖅᑎᑦᑎᓂᕐᒧᑦ 
ᑲᒪᒋᔭᐅᓂᖓᓄᓪᓗ 

 

ᐃᖏᕐᕋᔭᖕᓂᖅ 105  105  284  105  

ᐊᑐᖅᑕᐅᔪᑦ ᐱᖁᑏᓪᓗ  50  56  169  50  

ᓂᐅᕕᖅᑕᐅᔪᓄᑦ ᐱᔨᑦᑎᕋᐅᑏᑦ  80  80  400  80  

ᐱᔨᑦᑎᕋᐃᓂᕐᒧᑦ ᑳᓐᑐᕌᒃᑕᐅᔪᑦ  270  353  760  270  

ᐊᑭᓕᐅᑏᑦ  40  156  62  40  

ᐊᓯᖏᑦ ᐊᑐᕐᓂᑯᐃᑦ  77  77  85  77  

ᐱᖁᑎᒋᔭᐅᔪᑦ          

ᖃᕆᑕᐅᔭᐃᑦ ᐃᓚᖏᓪᓗ  27  27  29  27  

ᑕᒃᐸᒃᑯᐊᑐᐃᓐᓇᐃᑦ ᑲᑎᖦᖢᒋᑦ  649  854  1789  649  

ᑲᑎᓗᒃᑖᖅᖢᒋᑦ  1,283 5 1,488 1 5 2,988 2,3 5 1,283 5 
* 

                                                      
1ᐱᔾᔪᑎᖃᖅᑐᑦ ᐊᖏᒡᓕᒋᐊᖅᑐᑦ ᐊᑭᓂᒃ ᐸᕐᓇᒃᐸᓪᓕᐊᑎᓪᓗᒋᑦ ᓄᓇᕗᒻᒥ ᑭᑐᓗᒃᑑᓂᒃ ᓂᕈᐊᖅᑎᑦᑎᓂᕐᒥᑦ. 
 
2ᐱᔾᔪᑎᖃᖅᑐᑦ ᐊᖏᒡᓕᒋᐊᖅᑐᑦ ᐊᑭᓂᒃ ᐊᐅᓚᑦᑎᑎᓪᓗᒋᑦ ᓄᓇᕗᒻᒥ ᑭᑐᓗᒃᑑᓂᒃ ᓂᕈᐊᖅᑎᑦᑎᓂᕐᒥᑦ. 
 
3 ᓂᕆᐅᒋᔭᐅᔪᖅ ᑮᓇᐅᔭᖃᖅᑎᑕᐅᒃᑲᓐᓂᕆᐊᖃᕐᓂᐊᖅᑐᑦ ᐊᐅᓚᓐᓂᐊᕐᓗᒍ ᐊᕐᕕᓂᓕᖓᓂᑦ ᓄᓇᕗᒻᒥ ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᖅ.  ᐱᔾᔪᑕᐅᔪᖅ ᓄᓇᕗᒻᒥᐅᑦ ᐊᒥᓱᙳᖅᐸᓪᓕᐊᓂᖓᓄᑦ; ᑕᐃᒪᓐᓇᒧᑦ ᓂᕈᐊᖅᑐᓕᕆᓂᕐᒧᑦ 
ᐱᓕᕆᔨᑖᖅᑐᒃᑲᓐᓂᕆᐊᖃᕐᓂᐊᖅᑐᑦ, ᐊᒻᒪᓗ ᐊᖏᒡᓕᒋᐊᕐᓗᒍ ᐱᔭᒃᓴᐅᑎᖓ ᑎᑎᕋᕐᕕᖓᑕ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᑕ (ᓲᕐᓗ, ᕼᐋᒻᓚᒃᑯᓐᓄᑦ ᓂᕈᐊᖅᑎᑦᑎᓃᑦ ᐊᒻᒪᓗ ᐃᒥᐊᓗᐃᑦ ᒥᒃᓵᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ) 

